BORRADOR DA ACTA DA SESION EXTRAORDINARIA DO PLENO DA CORPORACION DO DIA 9 DE XULLO DE 2015.

ASISTENTES:



Presidente:

D. José Luís Rivas Cruz



Concelleiros:

  - Dna. Raquel Vál Vázquez

- Dna. Ana Ledo Fernández

- Dna. Sandra Sánchez Íñiguez

- D. Abelardo Seoane Vázquez

- D. José Balado Casal

- D. Gonzalo Concheiro Coello

- Dna. María Jesús Novo Gomez

- D. Elisardo Montero Castro

- D. Rogelio Sueiro Carro

- D. Luís Rico Verea



Secretaria-Interventora:

Dna. Rebeca Vázquez Vázquez















                                                 

	Na sala de reunións da Casa do Concello de Boimorto, sendo as 13:33 horas do día nove de xullo de dous mil quince, xúntase en sesión extraordinaria, primeira convocatoria, previamente convocados para o efecto, os concelleiros relacionados na marxe baixo a presidencia do Alcalde D. José Luís Rivas Cruz.

	Foron asistidos pola secretaria-interventora do Concello Dona Rebeca Vázquez Vázquez.

















De seguido a alcaldesa abre a sesión, na que se pasaron a tratar os seguintes asuntos incluídos na orde do día:



1.- PROPOSICIÓN ALCALDÍA  APROBACIÓN DE CRÉDITOS A DESTINAR  AO FESTIVAL DE LA LUZ 2015 E VALIDACIÓN CONTRATACIÓNS NECESARIAS



A proposición da Alcaldía relacionada con este punto único da orde do día que literalmente de reproduce e foi exposta  no Pleno di:



<<PROPOSICIÓN ALCALDÍA PLENO EXTRAORDINARIA DE DATA 9/07/2015

Visto que  en relación cos gastos para o Festival de la Luz 2015 hai partidas orzamentarias previstas cos seguintes importes :

338.22799 = 120.000€

338.23300= Dietas voluntarios 10.000€



Solicitando que o Pleno acepte a urxencia de tratamento deste punto sen ditaminar pola cercanía da data de celebración prevista do Festival de la luz 2015.



Visto que esta Alcaldía trala súa investidura atópase coas seguintes contratacións:

A) Adxudicado a Algeco costrucciones modulares S.A. contrato menor de subministro por aluguer con transporte de módulos de aseos, duchas, colectores e despachos  por importe de 18.454,63€ ive incluído.

B)  Arquivado o procedemento negociado sen publicidade do subministro de arrendamento de estruturas para o Festival de la luz 2015, aprobado por decreto  169/2015 por falta de presentación de ofertas, ascendendo este subministro ó importe de 35.500€ ive incluído.

C) Pendente de apertura da única oferta presentada ó Contrato de servizo de instalacións eléctricas  e alumeado provisional cun orzaemnto de 48.400€.

D)  Realizada proposta de adxudicación  pendente de notificación, para o contrato de subministro de arrenadmento de equipos de luz e son para o Festival de la Luz 2015 1/2015 por importe de 30.250€, ive incluído 

E) Atopo unha oferta presentada de F3 comercial por importe de 9.490,20€ + ive 1.992,94 = 11.483,14€  para, principalmente, vallas  para o Festival.

 

Ascendendo o total destas contratacións administrativas de realizarse e sen prexuízo da existencia de máis facturas relacionadas co mantemento da parcela e / ou outros gastos de contratación menor que podan xurdir, a: 144.087,77€.



Estando aínda pendentes os gastos de dietas dos voluntarios 10.000€, horas extraordinarias do persoal 11.147€, aluguer de fincas 5.489€, varios como gastos en mantemento de parcela e varios 6.600€, segundo o executado no exercicio anterior, o que faría un total de gastos de = 177.323,77€

Sen prexuízo de ingresos municipais  que poden obterse da explotación do parking 20.000€, subvención deputación 1.065€ e ingreso subvención estatal 9.000€ Total ingresos = 30.065€.

Tendo en conta que a aportación municipal chegará aproximadamente,  restados os ingresos,  ós 147.258,77€ con fondos propios.



Visto escrito remitido por Francisco Castromán da empresa Zircozine  S.L.,  con CIF B- 70114129, en relación cos custes do Festival de la luz estimados para 2015, ascendendo como mínimo en estimación a 216.788€, sendo conceptos de gastos diferenciados dos asumidos polo concello, así como, declarando subvención para ditos gastos de AGADIC de 19.151,33€ e indicando  as novidades do Festival de la luz 2015, con máis escenarios, un novo escenario, 44 artistas e bandas,  incremento da programación infantil e un día máis de programación.



Advertindo secretaría intervención tanto en relación coa necesidade de control efectivo da recaudación dos ingresos  do Festival de la luz xa informado no orzamento 2015 e gastos de contratos menores reparados de edicións anteriores do Festival relacionados coa alimentación churrasco,  así como, visto  o informado nas contratacións 2015 en tramitación sobre a existencia dunha subvención encuberta, sen ter coñecemento de gastos e ingresos reais  da promoción directa do Festival e sen cumprir o establecido na lexislación xeral de subvencións  ( Lei 9/2007 de 13 de xuño de subvencións de Galicia, Decreto 11/2009 de 8 de xaneiro polo que se aproba o Regulamento da Lei 9/2007 de 13 de xuño de subvencións de Galicia, Lei 193/2011 de 6 de outubro polo que se regulan especialidades nas subvencións ás entidades locais galegas  e Lei 38/2003 de 17 de novembro xeral de subvencións  con artigos básicos, e RD 887/2006 de 21 de xullo polo que se aproba o regulamento da Lei 38/2003 de 17 de novembro).



Propoño que o Pleno municipal ACORDE:



PRIMEIRO.- Validar fronte o informado as contratacións e gastos indicados nos considerandos deste acordo, polos importes máximos sinalados para destinar estes recursos públicos á edición do Festival de la luz 2015 (existindo crédito a nivel de bolsa de vinculación segundo informe intervención), considerando que como organizador e facendo fronte os seus propios gastos o Concello non incumpre a normativa de subvencións e motivando o emprego desta cantidade de fondos públicos na relevancia cultural, social e que para o Concello en sí supón a celebración deste evento e a vinculación do mesmo a este termo municipal, sendo unha filla predilecta deste Concello a promotora directa do evento e tendo o mesmo fin de carácter benéfico.



SEGUNDO.- Certificación deste acordo sexa remitida os outros organizadores do Festival de la luz ós efectos oportunos.



Boimorto 6/7/2015

O Alcalde:



Asdo.- José Luís Rivas Cru>>



A urxencia no tratamento desta proposición xustifícase pola Alcaldía na proximidade do Festival e a necesidade da realización de contratacións de prosperar a proposición , para dito Festival, e acéptase por unanimidade dos presentes 10 vostos a favor; 5 dos concelleiros do grupo municipal do PP, tres dos concelleiros do grupo municipal do PSdG-PSOE, un do concelleiro membro non adscrito e un do Alcalde concelleiro do BNG, non asistindo ó  Pleno a concelleira do grupo do BNG Dª Raquel Val Vázquez.



Di o Alcalde que  o Pleno se convocou como consecuencia dunha reunión da semana pasada con Farruco Castromán, representante de Zircozine, e ante a subida que supón o gasto no Festival no ano 2015, explicando a continuación gastos e ingresos previstos nos termos da proposición e a diferencia con anos anteriores.

Sinala que foi solicitada a dita empresa a presentación de documentación sobre novidades do Festival de 2015 que xustificaran o incremento do gasto, así como, que presente conta xustificativa de gastos e ingresos.

Sinala as novidades no 2015; outra carpa, máis programación infantil, 44 grupos ... E os gastos que declara Zircozine como propios e subvencionados en parte por AGADIC, gastos que ascenderían a: 216.788€ segundo documentación aportada pola empresa  cunha subvención de AGADIC de 19.151,33, gastos e ingresos diferenciados dos que asume o Concello.

O Alcalde dá a palabra á concelleira do grupo municipal do PP, Dª Mª Jesús Novo, que expón que tería que telos avisado Alcaldía para estar na reunión coa produción. O Alcalde di que foi a toda pastilla dita reunión, que non daba tempo; continúa a concelleira expoñendo que lle sorprenden os 20.000€ previstos en ingresos parking cando o ano pasado foron 13.000€ sinala Secretaría a celebración dun día máis e que son estimación.

Esta  Secretaría  expón que estamos ante unha subvención en especie que dá o Concello ó Festival e que supón tal e como se dá, un incumprimento da normativa de subvencións, xa que non se acredita a memoria xustificativa con gastos e ingresos da que se poida concluír que non hai un beneficio particular derivado deste Festival e da aportación de fondos públicos aínda que sexan en especie ó mesmo.

A concelleira do PP, Dª Mª Jesús Novo, di que conste en acta que o PP está a favor do Festival  pero por ditas advertencias vaise abster .

O Alcalde di que non é lóxico que o Concello asuma gastos en luz e son máis alá da infraestrutura necesaria na parcela para a celebración do evento, que comprobou prezos en mercado das contratacións e parecen adecuados así, en luz e son.

A concelleira do PP di que lle gustaría discutir ante estas advertencias con Farruco o tema .

O Alcalde expón que quere e fará chegar con estracto dos Plenos que o pobo saiba todo, que el nin pode nin debe absterse como Alcalde  pero que esta decisión debe ser plenaria e que por el será o último ano que se fai o Festival así, que lle parece a participación do Concello abusiva e pensa que ese incremento está relacionado coa obtención de ingresos o ano pasado da Deputación por parte deste Concello o que fai que a produción pida máis.

O concelleiro do PP, D. Luis Rico, sinala que  o Festival cóstalle moito o Concello  que é moi bonito pero que o pobo non cre que apoie este gasto que hai, que pensar na xente e tamén en que queren isto.

O Alcalde reposta que vote en contra entón, que el non presiona a ninguén.

A concelleira do PP, Dª Mª Jesús Novo, di que queren o Festival pero non así , que o Concello está entre a espada e a parede.

O membro non adscrito, D. José Balado, di que se incrementa moito a aportación municipal que lle dixeron tería o Festival de 120.000€ que non gaste máis se non é posible que o manteñan o gasto como noutras anualidades.

Aclara secretaría intervención que non chega o crédito das partidas previstas pero si o de bolsa de vinculación en materia de cultura.

O Alcalde considera que o gasto e o beneficio que obtén o pobo de Boimorto debe ser proporcional que non pide o voto a favor nin en contra que cada un decida.

A concelleira do PSdG-PSOE, Dª Ana Ledo, expón que apoia o Festival, que moitas decisións veñen do goberno anterior e do seu grupo,  que o Festival crece  e necesita máis apoio e niso se fundamenta o incremento  mais respecta que a postura do seu grupo non sexa compartida, indicando que cre dificil de valorar a importante publicidade que para este pobo supón o Festival .

A concelleira do grupo municipal do PP, Dª Mª Jesús Novo, di que non entende que o incremento do gasto ten que soportalo só o Concello e non os patrocinadores.

A Secretaria explica e motiva a necesidade de xustificación de gastos e ingresos e a necesidade de cumprimento da normativa de subvencións ó seu criterio.

O concelleiro membro non adscrito D. José Balado di que fanlle unha chantaxe o Concello cando din ou pos ou non hai Festival.

A concelleira do grupo municipal do PsdG PSOE, Dª Sandra Íñiguez, expón que hai que marcar un teito de gasto para o Festival.

Sen máis intervencións, sometida a proposición a votación, o Pleno municipal con cinco votos a favor: tres do concelleiros do grupo municipal do PsdG-PSOE, un do concelleiro membro non adscrito e un da Alcaldía do grupo do BNG, constando 5 abstencións dos cinco concelleiros do grupo municipal do PP, ACORDOU:



PRIMEIRO.- Validar, fronte o informado as contratacións e gastos indicados nos considerandos deste acordo, polos importes máximos sinalados para destinar estes recursos públicos á edición do Festival de la luz 2015 (existindo crédito a nivel de bolsa de vinculación segundo informe intervención), considerando que como organizador e facendo fronte os seus propios gastos o Concello non incumpre a normativa de subvencións e motivando o emprego desta cantidade de fondos públicos na relevancia cultural, social e que para o Concello en sí supón a celebración deste evento e a vinculación do mesmo a este termo municipal, sendo unha filla predilecta deste Concello a promotora directa do evento e tendo o mesmo fin de carácter benéfico.



SEGUNDO.- Certificación deste acordo sexa remitida ós outros organizadores do Festival de la luz ós efectos oportunos.











Ao non haber máis asuntos que tratar, o Sr. Alcalde remata a sesión, sendo as 14:04 minutos do expresado día. Autorízase a presente actar coa sinatura do alcalde-presidente e da secretaria que dá fe.



		Vº. e Pr			A SECRETARIA,

	         O ALCALDE,







         Asdo.- Jose Luis Rivas Cruz


